
				এই পাতাটির মুদ্রণ সংশোধন করা প্রয়োজন। 
চিত্রাঙ্গদর্শ
লাগিলেন । পাণ্ডবগণ প্রভৃতিকে বনে দর্শন করিতে গমন করিলে, ইনিও অন্যান্য পুরস্ত্রীগণসহ তাহাদের সহগামিনী छ्न । (भश्चा)
চিন্তা—শ্ৰীবৎস রাজার স্ত্রী। ইনি
দময়ন্তীর ন্যায় স্বামীসহ অশেষ কষ্ট ভোগ করিয়াছিলেন। (কাশীদাসী মহা )
চৈতন্য—বৈষ্ণব ধৰ্ম্মের বিখ্যাত
নেতা। ১৪৮৫ খৃষ্টাব্দে নবদ্বীপে জগন্নাথ মিশ্রের ঔরসে, শচীদেবীর গর্ভে এই মহাত্মার জন্ম হয়। মৃতবৎসা মাতার পুত্র বলিয়া ইনি নিমাই নামে অভিহিত হন ; উজ্জ্বল গেীরবর্ণ বলিয়া ইহঁাকে গৌরাঙ্গ (বা গৌরহরি ) বলিত ; এবং অন্নপ্রাশনের সময় ইহঁার নাম বিশ্বম্ভর রক্ষিত হয়। পরে সন্ন্যাস ধৰ্ম্ম গ্রহণ করিবার সময় ইহঁার নাম চৈতন্ত্য হইল। শেষ নামেই ইনি সাধারণের নিকট বিশেষ পরিচিত ।
অসাধারণ মেধাবী এবং আলোঁকিক বুদ্ধিসম্পন্ন বলিয়া, অতি অল্প বয়সেই চৈতন্য, ব্যাকরণ, সাহিত্য, অলঙ্কার, পুরাণ, ন্যায়, স্মৃতি, বেদান্ত প্রভৃতি নানা শাস্ত্রে ব্যুৎপত্তি লাভ করিলেন । অতঃপর সতত অধ্যয়নে রত রহিলেন। এই সময় ইহার জ্যেষ্ঠ ভ্রাতা বিশ্বরূপ গৃহত্যাগ
ه بb ]
J চৈতন্য
করিয়া উদাসীন হওয়ায়, ইনি বড় দুঃখিত হইলেন। ইহার কিছুদিন পরে পিতা জগন্নাথের মৃত্যু হইলে, চৈতন্য মাতার একমাত্র আশ্রয়স্থল হইলেন । তৎপরে শচীদেবীর চেষ্টায় বল্লভাচার্য্যের কন্যা লক্ষ্মীর সহিত চৈতন্তের পরিণয় হইল। কয়েক বৎসর পরে লক্ষ্মীর মৃত্যু হইলে, ইনি বিষ্ণুপ্রিয়া নামী অন্য এক কন্যার পাণি গ্রহণ করেন।
একবিংশতি বৎসর বয়সে চৈতন্য চতুষ্পাঠী স্থাপন পূর্বক অধ্যাপনায় নিযুক্ত হইলেন। ইহঁার পাণ্ডিত্য ও প্রতিভার যশঃ অতি অল্পকাল মধ্যেই সৰ্ব্বত্র বিস্তৃত হইল। বিচারে ইহাকে কেহই পরাজিত করিতে পারিত না । বিখ্যাত পণ্ডিত সকল বিচারে ইহঁার নিকট পরাস্ত হইতেন ; কিন্তু ইহঁার সৌজন্যে ও সাধু ব্যবহারে কেহই ইহঁার উপর দ্বেষ করিতেন না। ক্রমে ইনি একজন দেশবিখ্যাত পণ্ডিত হইলেন। একদা চৈতন্য জ্যোৎস্নাময়ী রজনীতে শিষ্যবৃন্দসহ স্বরধুনী তটে বসিয়া শাস্ত্রালাপ করিতেছিলেন, এমন সময় এক দিগ্বিজয়ী পণ্ডিত উপস্থিত হইয়া বলিলেন, "ওহে নিমাই, তুমি নাকি বড় পণ্ডিত ।” ইনি বিনীত ভাবে উত্তর করিলেন, "আমি কি জানি, আপনি পণ্ডিত ও কবি, অনুগ্রছ

